
Рис. 5.  Мужская терракотовая статуэтка. VII- нач. VIII вв. 

КЕРАМИКАЛАРДЫҢ СЫРТЫН ӨҢДЕУ ЖƏНЕ ƏСЕМДЕУ  

ҮДЕРІСІН ТАЛДАУ 
(Ортағасырлық Ақтөбе қаласы материалдары бойынша) 

 
Археологиялық керамикалардың кез келгені морфологиялық, технологиялық, стилистикалық 

жəне т.б. жағынан жан-жақты зерттелуі мүмкін. Осындай зерттеулер арқылы керамикаларды 
пішіндеріне, жасалу əдістеріне жəне өрнектелулеріне қарап жекелеген топтарға бөліп қарастырып 
жатамыз. Оларды осылай сипаттық ерекшеліктеріне қарап топтастыру салыстырмалы мерзімдеуге де 
көп септігін тигізіп жатады.  

Керамикалардың мерзімін анықтауда олардың бетіне жүргізілген өрнектер үлкен рөл ойнайды. 
Өрнектер көбінде ыдыс пішінделіп болған соң, күйдірілмес бұрын, сыртын өңдеу жұмыстары 
барысында орындалғандығын бүгінде ортағасырлық ескерткіштерден табылған материалдар көрсетіп 
отыр. Ортағасырлық Ақтөбе қаласынан табылған керамикалық материалдарға жүргізілген талдау 
жұмыстары кезінде олардың сыртын өңдеу мен əсемдеудің бірқатар əдістері мен сатылары 
болғандығы байқалады.  

Бұйым жасаудың əр түрлі əдістері арқылы орындалған ыдыс біршама дегдігеннен (кейбір 
ыдыстар қайта суланғаннан) кейін, алуан түрлі əрлеу рəсімдері жүргізілген. Олардың бірқатары 
пішіндеудің екінші əдісі деп есептеледі, өйткені олар ыдыстың көлемін, сонымен қатар беткі сипатын 
өзгертуі мүмкін. Бетін өңдеудің жеңіл əдістері де болған. Осылардың ең маңыздысы ұрғылау, тазарту 
жəне пішіндеу мен тегістеуге байланысты əдістер.  

Жасалынатын ыдыстың пішінін, көлемі мен сыртқы сипатын өзгертуде ең көп тараған əдіс 
ұрғылау. Бұл негізінен тоқпақ арқылы жүзеге асырылған. Олар тастан, ағаштан немесе саздың өзінен 
бір шеті томпақ болып жасалынуы мүмкін [1, б. 13]. Ыдыстың іші-сыртыңа бір-бірден екі тоқпақ 
қолданылған. Ішкісін ұстап тұрып, сыртындағысымен ұрғылау арқылы орындалған. Бұл бір жағынан 
саздың тұтасуын (тығыздығын) арттырып, орама не жапсырма түрде орындалған ыдыстардың жігін 
жоғалтып, жұқа қабырғалы етсе, екіншіден оның тұрқын өзгерткен. Сондықтан көзешілер бір ыдысты 
жасауда бірнеше көлемдегі тоқпақтарды қолданған. Мұны ыдыстың иілген немесе қайтарылған 
жерінен көруге болады.  

Көзе өндірісінде ыдыстың сыртын тазалау көп еңбекті қажет ететін сатысы болғандықтан, 
қабырғасын жұқарту жəне бетіндегі ақауларды кетіру үшін бұл бірнеше рет жүргізілген. Қырнау əдісі 
жекелеген ыдыстардың пішінін қысыммен арнайы құрал арқылы ысуды ыдыс кепкенге дейін де 
жүргізген. Осы кезде саз ылғалды немесе жұмсақ болады. Ірі қоспалары бар саздар сызылады немесе 
бедерленеді. Мұны құрамындағы ірі қоспалар құралдың бағытына қарай бетімен сүйретіле сызады. 
Егер құрал ыдыс ернеуіне перпендикуляр жүргізілсе, қабырғасына жарықшақтар мен сызықтар 
түсіріледі. Қырнау жұмыстары тегіс қырлы, ағаштан, сүйектен, металдан жəне т.б. қатты заттан 
жасалған құралмен жүргізілген. Егер ыдыс екі бөлшектен тұрып біріктірілген болса, жапсырылып 
бекітілген тұсы пышақпен немесе сол секілді өткір құралмен кесіліп өңделген, сондай-ақ жоғарыда 
айтып өткеніміздей, осы жері бедерленіп белдеуленген.   

Көзе бұйым толық пішінделіп, барлық ақаулары жойылған соң, бетін тегістеу жұмыстары 
жүргізілген. Ыдыстың беті жұмсақ, яғни мата, былғары, шөп шоғы сияқты құралмен немесе 
көзешінің алақанымен ысқыланып тегістеледі. Тегістеу жұмыстары ыдыс толық кеппей тұрған 
кезінде жүзеге асырылады. Егер алақан немесе саусақпен жүргізілген болса, онда ыдыстың бетіне өте 
майда параллельді сызықтар айнала қалады. Бұл əсіресе шарықта жасалынған ыдыстарға тəн. 
Соңында бəрібір саздың беті табиғи кейпі бойынша майда бедерленіп тұрады. Мұны беті тегіс, тас, 
сүйек, мүйіз сияқты қатты затпен ұрып ысуда кетірілген. Үдеріс барысында саздың майда бөлшектері 
тығыздалып, беті жылтырланады. Бұл əдіс қарлұқ дəуірінде асханалық ыдыстарды жасауда 
қолданылған. Əсіресе, Тараз қаласының сол дəуірге қатысты мəдени қабаттарынан жиі кездеседі. 
Құралмен ұрған əрбір орында іздер қалдырады, сондықтан ұру техникасы дұрыс сақталмаса, ыдыс 
беті біркелкі жылтырамайды. Ұрып ысу қатты немесе құрғақ сазға жүргізілсе, онда жарқылы болмай, 
саздың бұзылуына алып келеді. Ысу жұмыстары біткен соң, жылтырату беті кепкен кезде жүргізіледі, 
сонда параллельді қырлары болмай жарқылы біркелкі болады.   

Кейде ыдыстар кедір-бұдырлы (ойқы-шойқы) немесе өрнекті келуі ыдыстың не ас дайындауға, не 
құюға, не тасымалдауға арналғандығын да білдіреді. Мұндай жағдайда оның беті қызметіне қарай 
өрнектеледі. Мысалы, салмағы ауыр, қабырғасы қалың, беті дөрекі келген ыдыстар ыстықты жақсы 
сақтайды. Ақтөбе қаласының сырсыз бұйымдарының өрнектелуінде кең тараған əдістер: саусақпен 
батырып сызу мен қысу, құралмен керту, тырнау, сызу, тарау, ою.  

Қалыпта жəне мөртабан өрнектерін түсіру қала керамикаларында өте сирек, тек белгілі бір 
ыдыстарға ғана түсірілген. Осы екі терминге керамикаға қатысты қысқаша сипаттама беруді жөн 
көрдік. Қалыпта ‒ затты қалыпқа салып белгілі бір формаға келтіру [2, б. 168]. Мөртабан ‒ мөр басуға 
арналған құрал; штемпель (орысша, штамп) [3, б. 313]. Керамикаға келгенде бұл екі терминді былай 
түсінген дұрыс деп шештік. Екі құралға да өрнек бедерленіп ойылып түсіріледі. Бірақ қалыптың 
өрнегі қалыптың ішіне қарай ойылса, ал мөртабанның өрнегі керісінше сыртқа қарай бедерленіп 
жасалынуы мүмкін. Қалыпта, яғни қалыптың ішін сазға нығыздап толтырып алғаннан кейін барып 
ыдыс бетіне түсірген. Мұндай жағдайда өрнек ыдыс бетіне бедерленіп түседі. Ал, мөртабан тəсілі 
бедерленіп түскен өрнекті құралдың ыдыс бетіне бастырылып түсіріледі. Бұл жағдайда ыдыс бетіне 
өрнек ішке қарай ойылып түседі.  

Қалыптау өрнектері біршама кейінгі уақыттарға, əсіресе кейінгі орта ғасырларда кеңінен тараған 
[4]. Мөртабанды өрнектер түсіру ежелден келе жатқан тəсіл.  

Тарау əдісі, яғни тарақ секілді құралмен не шарықта жасалынған құмыраның бүйір үстіне, не 
дастарқанның астына жүргізілген.   

Керту əдістері тісті не үшкірлеу қырлы құралмен қақпақтардың бетіне, ыдыстардың жоғарғы 
бөліктеріне түсірілген.  

Тісті өрнектер біршама күрделі əдістердің бірі, оны ыдыстың тек белгілі бір жерлеріне ғана 
жүргізген.  

Ортағасырлық Ақтөбе қаласының керамикаларында өрнектеудің тағы бір түрі баспа əдісімен 
орындау айтарлықтай кең тараған. Бұл аса күрделі өрнек болып табылмайды. Дегенмен бірнеше рет 
жүйелі түрде түсіріліп, белгілі бір композицияны құраған өрнектер де кездеседі. Бұл баспа өрнек əр 
түрлі диаметрдегі түтікшелер арқылы түсірілген. Негізінен екі түрлі диаметрдегі (0,6 жəне 1 см.) 
баспа өрнек өте басым. Өрнектер асханалық ыдыстардың тұтқалары мен қақпақтардың бетіне 
түсірілуі жиі кездеседі.  

Өрнектеудің бұл түріне қарапайым құралдар, яғни табиғи заттар, мысалы қамыс, сүйек, ағаш 
қолданылған.  

Ақтөбе қаласы керамикаларында өрнектеудің ең көп тараған түрі басбармақ пен саусақтарды басу 
арқылы əсемдеу. Тіпті тырнақтың да іздері түскен қақпақтар кездесіп жатады.  

Саз ыдыстарға жоғарыда аталған тəсілде жүргізілетін өрнектер бетін толығымен немесе белгілі 
бір бөлігін қамтуы мүмкін. Ақтөбе керамикаларында ыдыстардың негізінен бүйір үстіне жүргізілген. 
Салыстырмалы түрде айтатын болсақ, керамикаларды өрнектеу өте сирек кездеседі. Бірақ үлкен 

ыдыстардың ернеу бөліктері жəне қақпақтар ерекше əсемделген. Өрнектер кейде ыдысты күйдірер 
алдындағы сыртын жөндеу ретінде де болуы мүмкін. Сондықтан бетін өңдеу екі ұшты мағына береді. 
Бір жағынан сыртын жөндеу болса, екіншіден əшекей ретінде көрініс табады. Алайда бұл жөндеу 
жұмыстары қызметтік мəніне қарай да сипатталады. Əшекейлену көп жағдайда оның қызметінің 
қолданыста немесе символикалық екендігін білдіреді. Оның үстіне бірқатар əрлеу жұмыстары 
ыдыстың бетін емес, пішінін өзгертіп жібереді. Пішінінің бұл екінші сипаттамасы қолданыс аясын 
кеңейтуі де мүмкін.  

Əсемдеп жөндеу жұмыстарында нақты қандай құрал пайдаланғандығын айту қиын. Бірақ сазды 
оңай алып тастауға ыңғайлы кесетін құрал болғандығы анық. Кесу əдісінің негізгі үш түрі: тілу, ою, 
тесу болғандығын көреміз. Бұл тəсілдерді қала керамикасынан байқау қиын, себебі бұлар 
күйдірілгенге дейінгі үдерісте қолданылған.  

Ақтөбе қаласының керамикаларына қарап, қыш бұйымдардың сыртын өңдеу мен əсемдеу 
технологиясының өте жақсы дамығандығын көреміз. Ыдыс сыртын өңдеуден бастап, əсем өрнектер 
жүргізгенге дейінгі үдерістің күрделі дəрежеде болғандығын қыш бұйымдардың бетіндегі саусақ 
іздері, болмаса бетіне түсірілген оюлары осыны көрсетеді. Қарапайым ғана өрнек түсірудің түпкі 
мақсатында үлкен мəн жатқандығын бір қарағанда аңғара бермеуіміз мүмкін. Бірақ саусақ ұшымен 
немесе қатты үшкір затпен түсірілген баспа не сызба сызықтардың өзі жасалынған ыдыстың 
беріктігін арттырғандығы анық.  

1- Introduction 
  
 Vilcabamba region was established by Manco Inca as a new Inca state in the highlands of the forest, 

when in 1537 he and his forces left Ollantaytambo headquarters to go further west, away from Cusco –the 
Inca capital– to continue resisting the Spanish Colonial system. The last Inca rebels led by Manco Inca 
occupied Vitcos as the main settlement and later interchanging sites with another one, deeper into the jungle 
(possibly Espiritu Pampa) until 1572 AD.  Previously, in the 15th century, Vitcos was conquered by Inca 
Pachacutec, serving as a Royal estate and a base that could be used to attack potential enemies such as the 
Chancas, whether they threat his kingdom [4]. Scarped mountains, forests and fast-flowing rivers along the 
valleys made this region a difficult zone to access and a strategic location.  

 In the current study, a land suitability analysis for agriculture and defensive potential of settlements was 
assessed, taking into account factors such as soil, erosion, drainage and climate, water body distance, slope 
and terrain. The features on these factors were overlaid to obtain a land suitability map, to determine the 
ability of the Incas to assess in an empirical way a suitable site for livelihood and crops production. Visibility 

